Nafarroako Parlamentuko Mahaiak, 2017ko ekainaren 26an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Adolfo Araiz Flamarique jaunak aurkeztutako gaurkotasun handiko galdera, Foruzaingoko ordezkaritza sindikalarekin izandako negoziazioen ostean Nafarroako Poliziei buruzko Foru Lege proiektuari zuzenketak aurkezteko epea luzatu izanari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2017ko ekainaren 26an

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa talde parlamentarioaren eledun Adolfo Araiz Flamarique jaunak Gobernuari zuzendutako gaurkotasun handiko honako galdera hau aurkezten dio Legebiltzarreko Mahaiari, 2017ko ekainaren 29an egin beharreko kontroleko Osoko Bilkuran izapidetzeko:

Foruzaingoko ordezkaritza sindikalarekin izandako negoziazioen ostean Nafarroako Poliziei buruzko Foru Lege proiektuari zuzenketak aurkezteko epea luzatu da. Nafarroako Gobernuak zer balorazio egiten du horri buruz?

Iruñean, 2017ko ekainaren 26an

Foru parlamentaria: Adolfo Araiz Flamarique

